
განკარგულება:გ-49. 4923361001

თარიღი:27/12/2023

გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

წყალტუბოს	მუნიციპალიტეტის	მერიის	შიდა	აუდიტის	სამსახურის	მიერ
2023	წელს	გაწეული	მუშაობის	შესახებ

წყალტუბოს	 მუნიციპალიტეტის	 საკრებულომ	 მოისმინა	 ანგარიში,	 წყალტუბოს

                                                                                                                                             დანართი № 1 

 

                                                            ა ნ გ ა რ ი შ ი 

წყალტუბოს  მუნიციპალიტეტის  მერიის  შიდა  აუდიტის 

სამსახურის  მიერ  2023 წელს გაწეული მუშაობის შესახებ  

              1. შესავალი 

 

     შიდა აუდიტის არსია, დაწესებულების საქმიანობის გაუმჯობესებასა და მისი მიზნების მიღწევის 

უზრუნველყოფისაკენ მიმართული დამოუკიდებელი, ობიექტური, მარწმუნებელი და საკონსულტაციო 

საქმიანობა, რომელიც სისტემატიზებული, დისციპლინებული და ორგანიზებული მიდგომით აფასებს და 

აუმჯობესებს რისკის მართვის, კონტროლისა და მმართველობითი პროცესის ეფექტიანობას და მიმართულია 

დაწესებულების ამოცანების სრულყოფილად შესრულებისკენ. შიდა აუდიტი აფასებს და აუმჯობესებს 

ფინანსური მართვისა და კონტროლის სიტემას, რისკების მართვის ეფექტიანობას, რაც შესაბამისად 

აუმჯობესებს დაწესებულების წინაშე მდგარი ამოცანების შესრულებას. 

             შიდა აუდიტი ახორციელებს შეფასებას და ამ შეფასებაზე დაყრდნობით შეიმუშავებს რეკომენდაციებს, 

რაც ეხმარება დაწესებულების ხელმძღვანელს მართვის პროცესის მიზნების მიღწევაში და საჯარო 

დაწესებულებაში შესაბამისი ეთიკის და ღირებულებების ჩამოყალიბების ხელშეწყობაში. შიდა აუდიტორული 

საქმიანობა გულისხმობს რისკის გამოვლენას და რისკების შეფასებას, ხელს უწყობს რისკების ეფექტურ 

მართვას და კონტროლის სისტემების დახვეწას ეფექტური კონტროლის შესანარჩუნებლად, კონტროლის 

სისტემების ეფექტურობისა და ეფექტიანობის შესწავლას და მათი უწყვეტი განვითარების  ხელშეწყობას. 

 

            შიდა აუდიტის მიზნებია: 

 

 სტრატეგიული და წლიური გეგმების მომზადება რისკების შეფასების საფუძველზე, რომელთაც 

შეუძლიათ საფრთხის ქვეშ დააყენონ დაწესებულების წინაშე მდგარი ამოცანების შესრულება; 

 ფინანსური მართვისა და კონტროლის მექანიზმების ადეკვატურობის შეფასება და შესწავლა 

ეკონომიურობის, ეფექტიანობისა და ეფექტურობის თვალსაზრისით დაწესებულების წინაშე 

არსებული ამოცანების შესასრულებლად; 

 ხელმძღვანელობის ინფორმირება მიგნებების და დასკვნების შესახებ და რეკომენდაციების 

ჩამოყალიბება. 

 

             წყალტუბოს მუნიციპალიტეტის მერიის შიდა აუდიტის სამსახური თავის საქმიანობას წარმართავს  

„სახელმწიფო შიდა ფინანსური კონტროლის შესახებ“ საქართველოს კანონის, „ადგილობრივი 

თვითმმართველობის კოდექსის“, წყალტუბოს მუნიციპალიტეტის მერიის დებულების და წყალტუბოს 

მუნიციპლიტეტის მერიის შიდა აუდიტის სამსახურის დებულების საფუძველზე, ასევე, თავის საქმიანობაში 

იყენებს საქართველოს ფინანსთა სამინისტროს მიერ შემუშავებულ შიდა აუდიტის მეთოდოლოგიას, შიდა 

აუდიტორთა ეთიკის კოდექსს, შიდა აუდიტის სტანდარტებს.  

        სტანდარტები მოითხოვს აუდიტორების მიერ ეთიკის კოდექსის დაცვას, აუდიტის დაგეგმვას და 

წარმართვას იმგვარად, რომ აუდიტორული შემოწმების შედეგად დადგინდეს შეესაბამება თუ არა 

ორგანიზაციის საქმიანობა და ფინანსური ოპერაციები მოქმედ კანონმდებლობას. 

       შიდა აუდიტის სამსახური, სამსახურეობრივ უფლებამოსილების ფარგლებში საქმიანობას ახორციელებს 

მერის მიერ დამტკიცებული სტრატეგიული და წლიური გეგმების შესაბამისად.  



 

                  2. მოკლე მიმოხილვა 

 

 შიდა აუდიტის სამსახურის მიერ 2023 წელს განხორციელდა ორი შიდა აუდიტორული შემოწმება 

(შესაბამისობის აუდიტი). შიდა აუდიტორული შემოწმება (შესაბამისობის აუდიტი) ჩაუტარდა წყალტუბოს 

მუნიციპალიტეტის მერიის მიერ დაფუძნებულ 2 (ორი) იურიდიულ პირს, ასევე განხორციელდა წყალტუბოს 

მუნიციპალიტეტის მერიის მიერ დაფუძნებულ 3 (სამი) იურიდიულ პირში, შიდა აუდიტორული შემოწმების 

შედეგად გაცემული რეკომენდაციების შესრულების მონიტორინგი: 

              აღნიშნულ პერიოდში შიდა აუდიტიორული შემოწმება (შესაბამისობის აუდიტი) განხორციელდა: 

 ა(ა)იპ  „წყალტუბოს მუნიციპალიტეტის სპორტული კლუბების გარეთიანება“ 

 ა(ა)იპ „წყალტუბო არენა“ 

შიდა აუდიტორული შემოწმების შედეგად გაცემული რეკომენდაციების შესრულების მონიტორინგი 

განოხორციელდა: 

 ქვეპროგრამა ა(ა)იპ „წყალტუბოს მუნიციპალიტეტის ბავშვთა და ახალგაზრდობის ცენტრი“ 

(ეფექტიანობის აუდიტი). 

 ბიუჯეტის ქვეპროგრამა  ა(ა)იპ ,,წყალტუბოს მუნიციპალიტეტის „სათნოების სახლი“ (ეფექტიანობის 

აუდიტი). 

 ა(ა)იპ  „წყალტუბოს მუნიციპალიტეტის ბავშვთა და ახალგაზრდობის ცენტრი“ (შესაბამისობის აუდიტი).  

ასევე დაწყებულია  წყალტუბოს მუნიციპალიტეტის ბიუჯეტის ქვეპროგრამის ა(ა)იპ „წყალტუბოს მუნიციპალიტეტის 

ტურიზმის განვითარების საკოორდინაციო ცენტრი“-ს შიდა აუდიტორული შემოწმების (ეფექტიანობის აუდიტი) 

შედეგად გაცემული რეკომენდაციების შესრულების მონიტორინგი. 

                       3. განხორციელებული ღონისძიებები 

 აუდიტის ობიექტი N1  

ა(ა)იპ  „წყალტუბოს მუნიციპალიტეტის სპორტული კლუბების გარეთიანება“-ში 

ჩატარებული აუდიტის შედეგად გამოვლინილი მნიშვნელოვანი მიგნებები: 

 აუდიტის  ობიექტის  2022  წლის  სახელმწიფო  შესყიდვების   წლიური  გეგმა  დამტკიცებული  არაა   

შესაბამისი  დოკუმენტით,  თუმცა რეგისტრირებულია სახელმწიფო  შესყიდვების   ელექტრონული   

სისტემის  დაგეგმვის   E-plan  მოდულში. 

 CMR220071652; CMR220163120; CMR220166763; CMR220124414(CPV31500000); CMR220161136; 

CMR220124411; CMR220164485 (CPV38300000); CMR220166769; CMR220049226;  CMR220124409;  

CMR220124414 (CPV44400000); CMR220147675;  CMR220167693;  CMR220107302; 

CMR220148839(CPV79800000) გამარტივებული შესყიდვები განახორციელდა   სახელმწიფო  

შესყიდვების  წლიურ  გეგმაში   წინასწარი რეგისტრაციის  გარეშე. 

 2022 წელს კლასიფიკატორის კოდზე – CPV18500000 აუდიტის ობიექტის მიერ გამარტივებული 

შესყიდვის  საშუალებით გაფორმებულია სახელმწიფო შესყიდვის შესახებ 7  ხელშეკრულება,  ჯამური 

ღირებულებით -  5078 ლარი.  შესაბამისად,  დარღვეულია სახელმწიფო შესყიდვების  



კანონმდებლობით  განსაზღვრული მონეტარული  ზღვრები და ტენდერის ნაცვლად  გამოყენებულია  

გამარტივებული  შესყიდვის  საშუალებები.   

 CMR220097676;  CMR220093367; CMR220075417; CMR220117255;   CMR220085978;   CMR220085986  

გამარტივებული  შესყიდვების   შესაბამისი ხელშეკრულებების შესრულების დამადასტურებელი 

ინფორმაცია CMR-ის შესაბამის ველში ატვირთულია  მოქმედი  კანონმდებლობით  დადგენილი  

ვადების  დარღვევით  (ვადაგადაცილებით). 

 შესამოწმებელ  პერიოდში  ა(ა)იპ-ის  თანამშრომლების მიერ სამუშაო დროის გამოყენების 

ყოველთვიური აღრიცხვა  ხორციელდებოდა აუდიტის ობიექტის მიერ შემუშავებული ფორმით, 

რომელიც არ შეესაბამება კანონმდებლობით განსაზღვრულ სამუშაო დროის აღრიცხვის წესს. 

 შესამოწმებელ პერიოდში შესაბამის სამუშაო დღეს არ  აღირიცხებოდა  მწვრთნელ-პედაგოგების  

ნამუშევარი  დრო. 

 ა(ა)იპ-ში  2022  წლის  იანვრის შემდეგ  ქონების,  მოთხოვნებისა და ვალდებულებების ინვენტარიზაცია  

არ  ჩატარებულა.  

 დოკუმენტური  ფორმით  შემუშავებული და განსაზღვრული არ არის  სასწავლო-საწვრთნელ 

ჯგუფებში შემსვლელთათვის აუცილებელი საბუთების ნუსხა და ხელშეკრულებების პირობები, 

აღსაზრდელთა შერჩევის კრიტერიუმები, ასაკობრივი ზღვრები, აღსაზრდელთა გარიცხვის წესი და 

პირობები  და ა.შ. 

 

           რეკომენდაციები: 

 

1.   განისაზღვროს   სახელმწიფო შესყიდვების  წლიური  გეგმის  დამტკიცების  წესი და ფორმა და 

აღნიშნული წესის შესაბამისად განხორციელდეს შესყიდვების წლიური გეგმის დამტკიცება.   ასევე 

სახელმწიფო  შეყიდვების წლიური გეგმის პროექტის შემუშავების პროცედურები წარიმართოს 

სახელმწიფო შესყიდვების მარეგულირებელი კანონმდებლობის მოთხოვნების დაცვით.   

2. აუდიტის ობიექტმა შეიმუშაოს და დანერგოს კონტროლის ისეთი მექანიზმი, რომელიც 

უზრუნველყოფს სახელმწიფო  შესყიდვების  განხორციელებას მხოლოდ  წინასწარ  დამტკიცებული  და  

სათანადო  წესით  რეგისტრირებული  შესყიდვების   წლიური   გეგმის  შესაბამისად.  

 3. გამკაცრდეს კონტროლი საქონლის/ მომსახურების/ სამშენებლო სამუშაოს  შესყიდვის საშუალების 

განსაზღვრისას,  არ განხორციელდეს სახელმწიფო შესყიდვის ხელოვნურად დაყოფა შესყიდვის 

საშუალებების იმ მონეტარული ზღვრებისათვის თავის არიდების მიზნით, რომლებიც დადგენილია 

სახელმწიფო შესყიდვების მარეგულირებელი კანონმდებლობით.  

4. ,,გაერთიანებამ“  შეიმუშაოს და დანერგოს კონტროლის ისეთი მექანიზმი, რომელიც უზრუნველყოფს 

ხელშეკრულების შესრულების/შეუსრულებლობის დამადასტურებელი დოკუმენტაციის  სახელმწიფო 

შესყიდვების ერთიან ელექტრონულ სისტემაში  განთავსებას,   საბოლოო ანგარიშსწორების შესახებ 

ინფორმაციისა და ხელშეკრულებისთვის შესაბამისი  სტატუსის („შესრულებულიხელშეკრულება“ ან 

„შეუსრულებელი ხელშეკრულება“)  მინიჭებას  მოქმედი კანონმდებლობით დადგენილ ვადაში. 

5. ა(ა)იპ-მა გააძლიეროს არსებული შიდა კონტროლის მექანიზმები თანამშრომელთა ნამუშევარი დროის 

სათანადოდ და  მოქმედი კანონმდებლობის მოთხოვნების შესაბამისად აღრიცხვის უზრუნველსაყოფად. 

6.  ა(ა)იპ-მა შეიმუშაოს  და დანერგოს კონტროლის მექანიზმი,  რომელიც უზრუნველყოფს  

ინვენტარიზაციის ჩატარებას ყოველწლიურად საანგარიშგებო წლის 31 დეკემბრამდე კანონმდებლობით 

დადგენილი  წესის შესაბამისად. 

7.   ა(ა)იპ-ის შესაბამისმა პასუხისმგებელმა პირებმა  მეთოდოლოგიური დოკუმენტის სახით შეიმუშაონ   

სასწავლო-საწვრთნელ  ჯგუფებში    აღსაზრდელთა  მიღებისა   და  გარიცხვის წესი შემდეგი ასპექტების 

გათვალისწინებით: 

 სათანადო დასაბუთებით შემუშავდეს და დეტალურად გაიწეროს აღსაზრდელთა მიღების 

პირობები და  შერჩევის კრიტერიუმები, სასწავლო-საწვრთნელ  ჯგუფებში    აღსაზრდელთა  

ჩარიცხვის ფორმა  და პროცედურა.  



 სათანადო დასაბუთებით შემუშავდეს და მკაფიოდ გაიწეროს  აღსაზრდელთა  მისაღებ 

განცხადებაზე თანდართული დოკუმენტების ნუსხა სწავლების შინაარსიდან და 

სპეციფიკიდან გამომდინარე.  

 განისაზღვროს კრიტერიუმები, რომლითაც დადგინდება ადგილების გამონთავისუფლების 

შემთხვევაში განმცხადებელთა სასწავლო-საწვრთნელ  ჯგუფებში    ჩარიცხვის  საკითხის 

განხილვის რიგითობა. 

 სათანადო დასაბუთებით ჩამოყალიბდეს და მკაფიოდ გაიწეროს აღსაზრდელთა გარიცხვის 

პირობები. 

 შემუშავდეს და დამტკიცდეს  პროცედურები, რომლებიც მოაწესრიგებს  სასწავლო-საწვრთნელ  

ჯგუფებში  ჩარიცხვის მსურველთა მშობლების/კანონიერი წარმომადგენლების  მიერ    

სასწავლო-საწვრთნელ  ჯგუფებში    ჩარიცხვის მიზნით შეტანილი განცხადებების მიღების, 

დამუშავებისა და აღრიცხვის პროცესს. რეკომენდირებულია განცხადებების აღრიცხვა  

თითოეული  ჯგუფის  მიხედვით იწყებოდეს წინასწარ განსაზღვრული სარეგისტრაციო 

ნომრით და ასახული  იყოს სპეციალურ ფორმებში, რომლებიც მოიცავს ისეთ აუცილებელ 

მონაცემებს, როგორიცაა -  განცხადების მიღების თარიღი, განცხადების  ნომერი,  სასწავლო-

საწვრთნელი  ჯგუფის დასახელება, პოტენციური აღსაზრდელის სახელი და გვარი, ა(ა)იპ-ის 

მიერ მიღებული გადაწყვეტილება და ა.შ. აგრეთვე,  რეკომენდირებულია,  საჭიროების  

შემთხვევაში,    დაინერგოს რეზერვში მყოფი  ჩარიცხვის  მსურველი  აღსაზრდელების  

რეესტრის   წარმოების  პრაქტიკა.   

 სასწავლო-საწვრთნელ  ჯგუფებში აღსაზრდელთა მიღებისა და გარიცხვის წესში 

გათვალისწინებული უნდა იყოს ანგარიშგების, შემუშავებული წესის პერიოდული 

განახლების, პროცესებისა და აქტივობების დოკუმენტირების მექანიზმები. 

 

 აუდიტის ობიექტი N2  

ა(ა)იპ  „წყალტუბო არენა“- ში ჩატარებული შიდა აუდიტის შედეგად გამოვლინილი 

მნიშვნელოვანი მიგნებები: 

 სახელმწიფო  შესყიდვების დაგეგმვის პროცესში დანერგილი კონტროლის  მექანიზმების სისუსტიდან  

გამომდინარე  შესამოწმებელ  პერიოდში  ვერ  ხორციელდებოდა ფაქტობრივი შესყიდვების  გეგმასთან  

შესაბამისობის უზრუნველყოფა CMR230058684; CMR230046477;  CMR230042069; CMR 230042070;   

CMR230018190;    CMR230006722;    CMR220044246;  CMR 20034999;  CMR220035019 გამარტივებული 

შესყიდვები განახორციელდა სახელმწიფო  შესყიდვების  წლიურ გეგმაში   წინასწარი  რეგისტრაციის  

გარეშე. 

 სახელმწიფო შესყიდვების დაგეგმვის პროცესში დანერგილი კონტროლის  მექანიზმების სისუსტიდან  

გამომდინარე შესამოწმებელ  პერიოდში  ვერ  ხორციელდებოდა  განსახორციელებელი  შესყიდვების  

მოსამზადებელი სამუშაოების  სათანადოდ  წარმართვა, ა(ა)იპ-ი  შესამოწმებელ პერიოდში 

სახელმწიფო  შესყიდვებს  ახორციელებდა  ბაზრის  კვლევის  გარეშე. 

 CMR220035017; CMR230099679; CMR230087622; CMR230068136; CMR230067734; CMR230066714;  

შესამოწმებელ პერიოდში განხორციელებული შესყიდვების მიმწოდებლების შერჩევაში მონაწილე 

ფიზიკურ პირს/ პირებს წერილობითი ფორმით  დადასტურებული არ აქვთ, რომ შესაბამის 

შესყიდვებში მათი მონაწილეობა  არ იწვევდა ინტერესთა კონფლიქტს და, შესაბამისად,  ხელწერილი 

ინტერესთა კონფლიქტის არარსებობის შესახებ სისტემაში ატვირთულია არაა, რაც ეწინააღმდეგება 

სახელმწიფო შესყიდვების მარეგულირებელი კანონმდებლობის მოთხოვნებს. 

 წყალტუბოს  მუნიციპალიტეტის    საკუთრებაში არსებული უძრავი ქონება,   კერძოდ,  27000 კვ.მ  

არასასოფლო-სამეურნეო დანიშნულების  მიწის  ნაკვეთი- ცენტრალური  საფეხბურთო  მოედანი  და  

მასზე განთავსებული შენობა-ნაგებობები (საკადასტრო კოდი 29.08.32.005) და ცენტრალური 

საფეხბურთო მოედნის მიმდებარედ  არსებული 12400 კვ.მ არასასოფლო-სამეურნეო დანიშნულების 

მიწის ნაკვეთი -   ხელოვნურსაფარიანი  სათადარიგო  სტადიონი (საკადასტრო კოდი 29.08.32.309 

დღევანდელი მდგომარეობით 29.08.32.531 და 29.08.32.532)  შპს  ,,საფეხბურთო  კლუბ   სამგურალს“   

(421277175)   სარგებლობის  უფლებით  უსასყიდლოდ აქვს  გადაცემული  2019  წლის  24  ივლისიდან.   



აღნიშნულ  პერიოდში   შპს ,,საფეხბურთო კლუბ სამგურალის’’ მესაკუთრე და მისი 100%-იანი  წილის  

მმართველი იყო  წყალტუბოს მუნიციპალიტეტის   მერიის  მიერ  დაფუძნებული  ა(ა)იპ  ,,საფეხბურთო 

კლუბი სამგურალი“.  2020   წლის   12 ივნისს    შპს   ,,საფეხბურთო  კლუბი სამგურალი“  გასხვისდა და  

მისი   მესაკუთრე    გახდა   ფიზიკური  პირი.    აღნიშნული   ცვლილების  მიუხედავად  არ მომხდარა   

გაფორმებული  ხელშეკრულების მისადაგება  ხელშეკრულების   გაფორმების შემდეგ   შეცვლილი    

გარემოებებისადმი   და   შპს ,,საფეხბურთო  კლუბი სამგურალი“  დღემდე   უსასყიდლო   სარგებლობის   

უფლებით   იყენებს  ზემოთაღნიშნულ   საკადასტრო კოდებზე  მდებარე  მუნიციპალიტეტის   ქონებას.  

ზემოთაღნიშნული  ქონების    სარგებლობის  უფლებით  სასყიდლით  გადაცემის შემთხვევაში,  ა(ა)იპ    

მიიღებდა   შესაბამის    შემოსავლებს. 

 ა(ა)იპ-ს  შემუშავებული  არ აქვს წესი,   რომელიც  დაარეგულირებდა ა(ა)იპ-ის   ქონების  გასხვისების,  

სარგებლობის  უფლებით  გადაცემის,  ქონების  საწყისი  საფასურის,  ქონების სარგებლობის უფლებით 

გადაცემისას  ქონების სარგებლობის  საფასურის და  ქონების სარგებლობის საწყისი საფასურის  

განსაზღვრის, გარიგების დადებისა და ანგარიშსწორების პროცესებს, აგრეთვე  სარგებლობით 

უფლებით მიღებული  ქონების  სარგებლობის  უფლებით  გადაცემის  პროცესს. 

 აუდიტორული შემოწმების  დაწყებისთანავე ადგილზე  დათვალიერებით   გამოვლინდა,  რომ  

ცენტრალური   საფეხბურთო   სტადიონის   მოედნის   ბუნებრივი   ბალახის   საფარი   მნიშვნელოვნადაა    

დაზიანებული  და   საჭიროებს   რეაბილიტაციას.  აღნიშნულიდან  გამომდინარე  მოედანზე  ვერ  

ხორციელდება  ვარჯიშებისა და  თამაშების  ჩატარება,  შესაბამისად,  მუნიციპალიტეტმა   დაკარგა  

ცენტრალური საფეხბურთო  სტადიონის   მოედნის  საფარის  რეაბილიტაციით   მისაღები  სარგებელი.  

უნდა  აღინიშნოს   ისიც,  რომ  ცენტრალური საფეხბურთო სტადიონის  მოედნის  ბალახის საფარის  

მძიმე  მდგომარეობასთან  დაკავშირებით სოციალური  ქსელებისა  და  მედიის საშუალებით 

გაკეთებული  განცხადებები  მნიშვნელოვან რეპუტაციულ  ზიანს   აყენებს მუნიციპალიტეტს.   

შესწავლით ირკვევა, რომ 2022  წლის   22   ოქტომბრის  N202  ხელშეკრულების  ფარგლებში  

განხორციელდა  ქ. წყალტუბოში ცენტრალური საფეხბურთო სტადიონის მოედნის საფარის 

რეაბილიტაცია,  ღირებულებით  249599.48  ლარი.   სამუშაოები  დასრულდა  2023   წლის  30 იანვარს.  

აღნიშნული  ხელშეკრულების  მე-7 მუხლის პირველი  პუნქტის   მიხედვით,   შესრულებული   

სამუშაოს  (მათ შორის მოვლა-პატრონობის)   საგარანტიო   ვადა  შეადგენს  საბოლოო  მიღება- ჩაბარების    

აქტის    გაფორმებიდან   1  (ერთი)  წელს. მიუხედავად  ამისა,  მერიის   შესაბამის   სამსახურს  

(ინფრასტრუქტურის, კეთილმოწყობისა და შესყიდვების  სამსახური) არ  გამოუკვლევია   დაზიანების    

მიზეზები   და   დროულად  არ მიუმართავს  მიმწოდებლისთვის    მათი  გამოსწორების მოთხოვნით. 

შესაბამისი ელექტრონული ტენდერისა და  N202  ხელშეკრულების პირობების მიხედვით  

მიმწოდებელს  შპს  ,,დოკასპორტს“  არ მოეთხოვებოდა  ცენტრალური  საფეხბურთო   სტადიონის  

მოედნის  ბუნებრივი  ბალახის  საფარის  მოვლა-პატრონობის პროცესში განსახორციელებელი 

ღონისძიებების  გეგმა-გრაფიკის წარმოდგენა  და  აღნიშნული  სამუშაოების   მიმდინარეობის  შესახებ   

ანგარიშის/სათანადო ინფორმაციის  მიწოდება შემსყიდველისთვის.   ასევე  დეტალურად   არ  იყო   

გაწერილი  ცენტრალური საფეხბურთო  სტადიონის  მოედნის   ბუნებრივი  ბალახის   საფარის  მოვლა-

პატრონობის  პროცესზე   შემსყიდველის   მხრიდან  მონიტორინგის განხორციელების  პროცედურები  

და  მისი  დოკუმენტირების  მექანიზმები. 

 ა(ა)იპ-ის საქმიანობის   ყოველდღიურ   დაგეგმვას  არსებითი  მნიშვნელობა აქვს დაწესებულების 

მიზნების მიღწევისთვის, მათ შორის  სტადიონის  მოვლა-პატრონობის  პროცესის  სათანადოდ  

განხორციელებისთვის   და   ამ მიზნით  ჩასატარებელი ღონისძიებების სწორად შერჩევისა და 

დაგეგმვისათვის.   დაწესებულებას  უნდა  ჰქონდეს   საქმიანობის  გეგმა/წესი,  რომელიც 

შემუშავებული იქნება საჭიროებების საფუძველზე და უზრუნველყოფს დასახული მიზნების 

მიღწევას.  შესწავლით  ირკვევა,  რომ  ა(ა)იპ-ის საქმიანობა ხორციელდება  სიტყვიერად   

შეთანხმებული გეგმის  მიხედვით,  ასეთ   პირობებში  არსებობს იმის რისკი, რომ   შეთანხმებული  

ღონისძიებები  მარტივად  შეიცვალოს.    ა(ა)იპ-ს  დამტკიცებული  არა  აქვს  სტადიონის მოვლა-

პატრონობის წესი,  სადაც  დეტალურად  იქნება გაწერილი სტადიონის მოვლა-პატრონობის პროცესში 

განსახორციელებელი  ღონისძიებები/აქტივობები, ვადები და ა.შ.    

 

 რეკომენდაციები: 
 

1. ა(ა)იპ-მა შეიმუშავოს და დანერგოს კონტროლის  ისეთი მექანიზმი, რომელიც  უზრუნველყოფს 

ფაქტობრივი შესყიდვების  გეგმასთან  შეუსაბამობის რისკების შესამცირებლად  სახელმწიფო 



შესყიდვების განხორციელებას მხოლოდ წინასწარ დამტკიცებული და სათანადო წესით 

რეგისტრირებული შესყიდვების წლიური გეგმის შესაბამისად. 

2. ა(ა)იპ-მა შეიმუშავოს და დანერგოს კონტროლის  ისეთი მექანიზმი, რომელიც  უზრუნველყოფს: 

ცალკეული  შესყიდვისათვის  ინდივიდუალურად  მოსამზადებელი სამუშაოების ჯეროვნად 

წარმართვას  და  კვალიფიციური  შესყიდვის  განხორციელებას; საბიუჯეტო სახსრების 

რაციონალურად ხარჯვის მიზნით, სახელმწიფო შესყიდვების განხორციელებას  ბაზრის დეტალური 

და საფუძვლიანი კვლევის შედეგად; კონტროლის მექანიზმების გაძლიერებისა და ინსტიტუციური 

მეხსიერების გაძლიერების  მიზნით  ბაზრის   კვლევის   შედეგების   დოკუმენტირებას  და  მათ 

სისტემატიზებული არქივაციას. 

3.  ა(ა)იპ-მა შეიმუშავოს და დანერგოს ისეთი კონტროლის მექანიზმი, რომლის ფარგლებშიც  

მიმწოდებლის   შერჩევაში  მონაწილე  ფიზიკური   პირი/პირები   წერილობითი ფორმით 

დაადასტურებენ, რომ შესაბამის შესყიდვებში მათი მონაწილეობა  არ იწვევს ინტერესთა კონფლიქტს 

და ინტერესთა კონფლიქტის არარსებობის შესახებ ხელწერილის სახელმწიფო შესყიდვების ერთიან 

ელექტრონულ სისტემაში  მოქმედი კანონმდებლობის მოთხოვნების შესაბამისად  აიტვირთება. 

4. ა(ა)იპ-მა   შეიმუშაოს  წესი,  რომლითაც  დარეგულირდება  ა(ა)იპ-ის    ქონების   გასხვისების,  

სარგებლობის  უფლებით  გადაცემის,  ქონების  საწყისი  საფასურის,  ქონების  სარგებლობის უფლებით 

გადაცემისას ქონების სარგებლობის  საფასურის და ქონების სარგებლობის საწყისი საფასურის  

განსაზღვრის, გარიგების დადებისა და ანგარიშსწორების  პროცესები, აგრეთვე სარგებლობის 

უფლებით მიღებული ქონების  სარგებლობის უფლებით გადაცემის პროცესი.   ქონების  განკარგვა  

დაიგეგმოს  იმგვარად,  რომ  მოხდეს   როგორც   საკუთარი, ასევე  სარგებლობის   უფლებით  მიღებული   

ქონების  პროდუქტიულად,  ეფექტიანად   გამოყენება  და  პოტენციური  შემოსავლების  მიღება,   

სარგებლობის უფლებით მიღებული მუნიციპალიტეტის ქონება,  სარგებლობის ხელშეკრულების  

მოქმედების პერიოდში,  სარგებლობის   უფლებით  არ  გადასცეს  (მათ  შორის,  გააქირაოს,  იჯარის,  

თხოვების ფორმით გადასცეს)  ან სხვაგვარად არ დატვირთოს მუნიციპალიტეტის  აღმასრულებელ  

ორგანოსთან  შეუთანხმებლად.  მესამე  პირისთვის  ქონების  უსასყიდლო  სარგებლობის   უფლებით 

გადაცემის  შემთხვევაში სათანადოდ დასაბუთდეს შესაბამისი გადაწყვეტილება,  სარგებლობის  

უფლებით მიღებული  მუნიციპალიტეტის ქონების მესამე  პირისთვის   უსასყიდლო  სარგებლობის   

უფლებით გადაცემა  შეთანხმდეს  მუნიციპალიტეტის  აღმასრულებელ  ორგანოსთან და დაცული 

იქნას  მუნიციპალიტეტის  ქონების  სარგებლობის  უფლებით  უსასყიდლოდ გადაცემის  მოქმედი 

კანონმდებლობით დადგენილი ვადა. 

5. მერიის შესაბამისმა სამსახურმა (ინფრასტრუქტურის, კეთილმოწყობისა და 

შესყიდვების  სამსახური)    შეიმუშავოს  და   დანერგოს  სამუშაოების მიღება-ჩაბარებისა და 

მონიტორინგის წესი,  სადაც  დეტალურად იქნება გაწერილი მოქმედი სტანდარტების დაცვით   

სამუშაოების  შესრულებისათვის  საჭირო  კონტროლის  მექანიზმები.  დოკუმენტით   ნათლად   უნდა 

განისაზღვროს   კონტროლის  თითოეულ  ეტაპზე  ჩასატარებელი   სამუშაოები,  კონტროლის  

განმახორციელებელი   პირები,   მათი   მოვალეობები,  პასუხისმგებლობები და შესაბამისი 

დოკუმენტირების  მექანიზმები. აგრეთვე ელექტრონული ტენდერების სატენდერო დოკუმენტაციებსა 

და  სახელმწიფო  შესყიდვის  შესახებ  ხელშეკრულებების პირობებში დეტალურად გაიწეროს 

შესასრულებელი სამუშაოები და მათი მონიტორინგის პროცედურები. 

6. სათანადო შესწავლისა და გაანალიზების  საფუძველზე,  დადგინდეს  ცენტრალური  საფეხბურთო  

სტადიონის  მოედნის  ბუნებრივი ბალახის საფარის  დაზიანების  გამომწვევი  მიზეზები. საჭიროების 

შემთხვევაში, ცენტრალური საფეხბურთო  სტადიონის  მოედნის  ბუნებრივი  ბალახის საფარის  

რეაბილიტაციის,  მოვლა-პატრონობის და ამ  პროცესების  მონიტორინგში  ჩართული პირების მიმართ 

გატარდეს კანონით  განსაზღვრული სათანადო  ღონისძიებები.  შესაბამისმა  პასუხისმგებელმა  პირებმა 

უზრუნველყონ  ცენტრალური  საფეხბურთო  სტადიონის  მოედნის  ბუნებრივი   ბალახის საფარის   

თავდაპირველი   მდგომარეობის  აღდგენა. 

7. ა(ა)იპ-მა  საქმიანობა  წარიმართოს წინასწარ დამტკიცებული  და  სათანადოდ  შემუშავებული გეგმის 

საფუძველზე.  დაგეგმვა   განხორციელდეს  იმგვარად, რომ   მაქსიმალურად იყოს გათვალისწინებული 

როგორც შიდა,   ასევე   გარე ფაქტორებით  გამოწვეული  საქმიანობის  შემზღუდველი  სავარაუდო  

რისკები. 

8. ა(ა)იპ-მა   შეიმუშავოს   სტადიონის მოვლა-პატრონობის  წესი,   სადაც  დეტალურად  იქნება გაწერილი 

სტადიონის მოვლა-პატრონობის პროცესში განსახორციელებელი  ღონისძიებები/აქტივობები, ვადები  

და ა.შ.   

 



 

 

 

შიდა აუდიტორული შემოწმების შედეგად გაცემული რეკომენდაციების 

შესრულების მონიტორინგი: 

 

      წარმოდგენილი რეკომენდაციების სამოქმედო გეგმის შესაბამისად დაგეგმილი და გატარებული 

ღონისძიებებთან დაკავშირებით  მონიტორინგი ჩაუტარდა: 

ქვეპროგრამა ა(ა)იპ „წყალტუბოს მუნიციპალიტეტის ბავშვთა და ახალგაზრდობის ცენტრი“- ს 

(ეფექტიანობის აუდიტი). 

ბიუჯეტის ქვეპროგრამა  ა(ა)იპ ,,წყალტუბოს მუნიციპალიტეტის „სათნოების სახლი“ - ს (ეფექტიანობის 

აუდიტი). 

ა(ა)იპ  „წყალტუბოს მუნიციპალიტეტის ბავშვთა და ახალგაზრდობის ცენტრი“ - ს (შესაბამისობის 

აუდიტი). 

 

                  ცხრილი N1. რეკომენდაციების შესრულების რაოდენობრივი მაჩვენებელი. 

 

შიდა აუდიტის სამსახურის მიერ გაცემული რეკომენდაციების მონიტორინგის პროცესში  

მონიტორინგის განმახორციელებელმა ჯგუფმა შეაფასა არა მხოლოდ მათი  შესრულების მდგომარეობა, რის 

საფუძველზეც  მიანიჭა მათ შესაბამისი სტატუსები, არამედ ასევე შეისწავლა და  განაზოგადა ცალკეული  

რეკომენდაციის შეუსრულებლობის და ნაწილობრივ შესრულების მიზეზები. 

რეკომენდაციების ნაწილობრივ შესრულების და შეუსრულებლობის ძირითად მიზეზს წარმოადგენს 

აუდიტის  ობიექტების მხრიდან შიდა კონტროლის სისტემის გამართული ფუნქციონირების არასათანადო 

აღქმა, რისკების მართვის მიზნით საპასუხო ღონისძიებათა შესაფერისობის,  საკმარისობისა და დროულობის  

შეუფასებლობა და სხვა. 

      რეკომენდირებულია აუდიტის ობიექტებმა შეუსრულებელ და ნაწილობრივ  შესრულებულ 

რეკომენდაციებთან   მიმართებით  გაატარონ  ქმედითი ღონისძიებები. 

 

     

N ობიექტის დასახელება  აუდიტის სახე შესრულებ

ული  

ნაწილობრივ 

შესრულებული 

შეუსრულე

ბელი 

1 ბიუჯეტის ქვეპროგრამა ა(ა)იპ ,,წყალტუბოს 

მუნიციპალიტეტის ბავშვთა და ახალგაზრდობის ცენტრი“    

ეფექტიანობის 

აუდიტი   
4 6 9 

2 ბიუჯეტის ქვეპროგრამა ა(ა)იპ ,,წყალტუბოს 

მუნიციპალიტეტის სათნოების სახლი" 

ეფექტიანობის 

აუდიტი   
0 2 6 

3 ა(ა)იპ ,,წყალტუბოს მუნიციპალიტეტის ბავშვთა და 

ახალგაზრდობის ცენტრი“  

შესაბამისობის 

აუდიტი   
3 2 2 

